Тэма: “Гуканне вясны”.
Форма правядзення: свята.
Мэты: 
- абагульніць прадстаўленне вучняў і іх бацькоў аб беларускай каляндарна-абрадавай традыцыі (вясновы цыкл); пазнаёміць удзельнікаў свята з абрадам «Гуканне вясны», народнай выканальніцкай манерай;
- садзейнічаць замацаванню уяўленняў аб цеснай сувязі музыкі і жыцця; фарміраванню навыкаў вучняў, неабходных для ўдзелу ў каляндарна-абрадавых святах (выразнага спеваў, рухаў пад музыку);
- садзейнічаць выхаванню павагі да гісторыі і культуры свайго народа.
Удзельнікі: вучні пачатковых класаў і іх бацькі.
Абсталяванне: мультымедыя, малюнкі птушак, відэафрагмент свята, нарыхтоўкі для вырабыў, дрэва на дошцы, аудыёзапіс вясновых песень.
Падрыхтоўчая праца: бацькі выпякаюць з цеста птушак, вучні рыхтуюць вершы.

Ход мерапрыемства
I. Уступная частка
(Гучыць птушыны свіст.)
[bookmark: _Hlk53505854]Настаўнік: -  Гэй, вясна, гэй, красна,
Што ты нам прынесла?
Ці сала кусочак?
Ці масла брусочак?
Ці па яечку?
Ці па піражэчку?
Гэй, вясна, гэй, красна,
Закідай сані
Ды едзь калясамі. (Слайд №2)
Настаўнік: -  Добры дзень, мае паважаныя сябры, дзяўчынкі і хлопчыкі, а таксама іх бацькі! Я вельмі рада сустракаць вас у гэтай прыгожай зале! 
- У беларускіх даўніх традыцыях існуе прыгожае і светлае свята, прысвечанае вясне - «Гуканне вясны». Гэта першае весновае свята ў беларусаў, менавіта ў гэтую пару прылятаюць птушкі, якія прыносяць на сваіх крылах вясну.
- У нашы дні гэта свята актыўна адраджаецца - і не толькі ў вёсках, але і ў гарадах. Песні-вяснянкі вельмі вобразные па змесце, галоўная іх тэма - «замыкання» зімы і «адмыканне» лета. З прыходам цёплых дзён абуджалася прырода, і сяляне пачыналі думаць аб новым ураджаі. Весьнікамі вясны былі і застаюцца птушкі, якія вяртаюцца з выраю. Людзі часта звярталіся да птушак, напрыклад к пчолам, прасілі іх, каб тыя хутчэй прынеслі цяпло.
Настаўнік: -  А якія птушкі прылятаюць пасля зімы? (Ластаўка, гусь, шпак, грак, пліска. Вывешваюцца на дошку малюнкі птушак.)(Слайд №3)
- Малайцы, паглядзіце якія яны прагожыя! Зараз, давайце разам паглядзім відэасюжэт , які зроблены ў вёсцы-музеі «Строчыцы».
(Прагляд відэафрагмента.)
- Ці спадабаўся вам фрагмент свята? (Адказы вучняў.)
- А зараз, мы з вамі пазнаёмімся з гэтым святам бліжый, а дапамагаць нам у гэтым будуць вашы бацькі, якія разам са мной рыхтаваліся да нашага свята. 
II. Асноўная частка. 
Настаўнік: -  Пасля прагляду відэасюжэта, вы ўжо больш пазнаёміліся з гэтым цудоўным святам. Але ж, якое свята без песен. Ва ўсіх ёсць лісткі са словамі песні, давайце паспрабуем праспяваць яе, а дапаможа нам некалькі бацькоў. (Спяванне песні «Жавароначкі, прыляціце»)(Слайд №4)
- Жавароначкі, прыляціце, 
Вясну красную прынясіце, 
А зімачку забярыце, 
Бо зімачка надаела, 
Увесь хлебушек та наела.

Вясну красную прынясіце,
Ночку цёмную праганіце.
Ночку цёмную праганіце, 
Светлым сонечкам засвяціце.

Жавароначкі, прыляціце,
Вясну красную прынясіце, 
А зімачку забярыце, 
Бо зімачка надаела, 
Увесь хлебушек та паела.
Настаўнік: -  Ох, як цудоўна вы праспявалі, мабыць і цяпло хутчэй да нас прыйдзе!
- «Гуканне вясны» - адзін з самых жыццярадасных і аптымістычных абрадаў, якія засталіся нам ад далёкіх продкаў. Падаплёка цалкам зразумелая: доўгая зіма надакучыла, таму прыход вясны кожны год радуе людзей. І, калі на Новы год прынята зваць Дзеда Мароза, то вясной прынята ладзіць свята і клікаць ці «гукаць» вясну. Клічуць доўгачаканую вясну звычайна ў канцы сакавіка - пачатку красавіка. Часцей за ўсё гэтае народнае свята супадае з Дабравешчаннем, калі на Беларусь прылятаюць буслы. Гэтая птушка з'яўляецца галоўным «героем» абраду.
- Жанчыны па-свояму сустракалі вясну. Яны выпякалі з цеста фігуркі птушак, лічылася, што такім чынам яны пасадзейнічаюць іх хуткаму прылёту. Вось гэтыя цудоўныя, вельмі смачныя вырабы, якія падрыхтавалі для вас бацькі і якімі мы абавязкова пачастуемся на заканчэнні нашага свята!
Настаўнік: -  А зараз,  давайце і мы зробім гэтых прыгожых птушак, толькі не з цеста, а з паперы. Зараз, я кожнаму раздам нарыхтоўкі птушак, а вам трэба зрабіць ім крылы, каб яны паляцелі ў канцы нашага мерапрыемства. (Кожнаму вучню раздаецца нарыхтоўка птушкі. Гучаць вясновыя песні.) (Слайд №5)
- Якія прыгожыя і розныя птушкі ў вас атрымаліся!
Настаўнік: - На працягу некалькіх гадоў «Гуканне вясны» арганізуюцца ў вёсцы Вязынцы. Цікавы варыянт «погукать вясну» прапануе фонд «Краіна Замкаў». Тут распрацавалі спецыяльную праграму пад назвай «Гуканне вясны па-старасвецку». Маршрут – Мінск - Ашмяны - Жупраны - Радзевіч. У ходзе экскурсіі-анімацыі госці могуць акунуцца ў атмасферу пачатку ХIХ стагоддзя. Вас чакаюць старасвецкія танцы і музыка, шабельныя баі, коні, сані, шляхецкія забавы. І, вядома ж, абрад «Гуканне вясны» з спаленнем пудзіла зімы і гарачымі блінамі!Я вельмі раю вам разам з бацькамі адправіцца ў гэта падаражжа!
- Вядома, сама назва свята падказвае, што не абыходзіцца без музыкі і песень, якія завяршаюцца своеасаблівым рэфрэнам: «Гу-у-у-у!». Як і ў даўнія часы, госці і ўдзельнікі абраду водзяць карагоды, гуляюць у гульні.
- Давайця разам паклічам вясну! (Выходзяць дзяўчынкі і чытаюць вершаваныя радкі, фанаграма «Вясеняя мялодыя».) (Слайд №6)
- Ладачкі-ладушкі,
Прыляцелі птушкі.
Селі на варотах 
У чырвоных ботах.

- Боты паскідалі,
Кругам паляталі.
Сталі сакатаці,
Каб ім есці даці.

- Прынясу ім жыта,
Будуць птушкі сыты.
Ды насыплю грэчкі,
Хай нясуць яечкі.

- Красна сонца, ясен свет, 
Угрэй, упар зямлю, 
Распусці зялёную траву.

- Вылеці, пчолка ярая, 
Вынесі залатыя ключыкі,
Замкні халодную зіманьку, 
Адамкні цёплае лецейка.

- Гэй, рабяты, выходзьце, 
Будзем славу Сонцу спяваць 
Ды Вясну клікаць!

Настаўнік: -  А зараз, надышоў час хлапчукоў. У старыну, прыходзілі хлопцы на гэта свята, раскладвалі вогнішча, на якім палілі розныя старыя рэчы. Потым да дзяўчат далучаліся і пачыналі разам клікать вясну і вадзіць карагоды, якія  ўяўлялі сабой бясконцы кругазварот жыцця і вечную маладосць. (Выходзяць хлапчукі і чытаюць верш па радку, фанаграма «Вясеняя мялодыя».)
- Вам шчасця і хлеба уволю!
- Каб не хварэлі і ўвесь хлеб паелі!
- Каб вырас у вас каласок з піражок.
- Гаспадарам жадаем жыці-быці, 
Сто бочак жыта намалаціці.
Настаўнік: -  Вось і прыйшоў час завесці і нам карагод. (Дзяўчынкі і хлапчукі становяцца побач і водзяць карагод пад музыку.) (Слайд №7)
- Малайцы! А давайце запросім бацькоў далучыцца да нашага карагоду! (Усе ўдзельнікі свята водзяць карагод.)
III. Заключная частка.
Настаўнік: - Малайцы! А зараз адкажыце мне, калі ласка, з якім святам, мы сёння пазнаёміліся? 
- Калі яго святкуюць?
- Для чаго вырабляюць птушак?
- Як заканчваюцца большасць песень гэтага свята? (Адказы вучняў.)
Рэфлексія
Настаўнік: - Вось і надыйшло да завяршэння наша мерапрыемства. Дзякуй вам за гэта свята! А нам засталося павесіць нашых птушак на дрэва (вывешванне птушак на дрэва, якое намалёвана на дошцы) і разам з нашымі бацькамі пачаставацца цудоўнымі вырабамі з цеста, птушкамі-вяснянкамі, і ўсе разам яшчэ раз пагукаць вясну: «Гу-у-у-у!».
[bookmark: _GoBack]- Да наступных сустрэч, паважаныя сябры! (Слайд №8)




